
Uttale til budsjett for 2026, frå klubben v/Rimbareid skule. 

Generelt stiller me spørsmål i forhold til: 

• Totalt sjukefråværet skal reduserast med 10 % kvart år frå og med 2025.   

 

Vår kommentar: 

Sjukefråværet er også utover hausten blitt svært høgt på Rimbareid. Dette er det fleire 
årsaker til, men noko av fråværet skuldast hardt arbeidspress, for få lærarressursar og 
nedskjeringar over tid. Me ser med undring at det er lagt inn at sjukefråværet skal ned, 
men det vert ikkje  sagt noko om korleis.  

Vidare står det å lese: 

• Digitalisering i skulen vil gje elevane grunnleggjande dugleik i digitale ferdigheitar 
og gje tilsette i skulen fleire verktøy for tilpassa opplæring og reduksjon av 
spesialundervisning. Digitalisering skal effektivisera tenestene.   

Vår kommentar til dette: 

For 25 år sidan fekk elevar med lese- og skrivevanskar tilpassa opplæringsplan. I dag får 
desse elevane tilgang til Lingdys+ og ein må løyse dei ulike utfordringane innanfor 
klassen sine ressursar.  

Dei som i dag har eigen IOP har samansette lærevanskar med tilleggsvanskar som 
ADHD, Autisme o.l. Desse har behov for tett oppfølging og treng heilt eigne opplegg. Det 
som i dag skjer er at ein slår saman ressursen som elevane har fått vedtak på. Td. Ein 
elev som har vedtak om 13 spesialpedagogtimar + resten fagarbeidar, får i lag med ein 
eller fleire andre elevar, 14 timar spesialpedagog og resten fagarbeidar. Dette er svært 
uheldig då dei ofte har svært ulike utfordringar. 

Det står og å lese: 

På oppvekstområdet ligg hovudvekta på tidleg innsats, betre overgangar mellom 
barnehage, skule og SFO, og ein styrkt innsats for grunnleggande ferdigheiter. Lovpålagt 
intensiv opplæring og systematisk oppfølging av elevar i risikosona skal bidra til å 
redusera behovet for spesialundervisning. Satsinga på lesing og implementering av ny 
leseplan er eit viktig tiltak for å løfta læringsutbyte og motivasjon. 

Fokus på tidleg innsats for 1. – 4. trinn i skulen held fram. Det ligg framleis inne 
øyremerkte lærartimar som skal styrke dette arbeidet slik som før. 19 timar ved 
Rimbareid skule. 9 timar ved Øvrebygda skule og 6 timar ved Selevik skule. Desse 
timane går inn som ein del av  lærarnorma. Ny lov tredde i kraft frå 01.08.2018 der 
skulen har ei plikt til å gje intensiv opplæring for elevar på 1. – 4. trinn som står i fare for å 
bli hengande etter i lesing, skriving eller rekning.  

Dersom ein gjennomfører dette, vil det i praksis bety at Rimbareid ikkje får desse 
timane. 



Dette står og å lese:  

I budsjettarbeidet for 2026 har me sett over posteringar på dei ulike skulane, og me har 
no harmonisert dei. Me har teke omsyn til grunnbeløp, tal på elevar og tal på tilsetja der 
det har vore naturleg. Dette har fått verknad alt frå hausten 2025, altså i revidert 
budsjett. 

Dette stiller me store spørsmål til. Når me studerer detaljbudsjetta for dei ulike skulane 
og ser på postane for forbruk (utgifter ein har pr.elev), så ser ein at Rimbareid skule kjem 
svært dårleg ut. Dersom ein summerer alle postane og deler pr. elev så får kvar elev på 
Rimbareid 3485kr. Til samanlikning får kvar elev 6056kr i Øvrebygda og 6082kr i Selevik.  

For at alle elevar i Fitjar kommune skulle fått same sum pr. elev, så skulle Rimbareid 
skule fått 932 323kr tilført i budsjettet for 2026.  

 

Dersom ein ser på totalkostnaden for skule på dei tre skulane og fordeler på tal elevar, 
er det ennå større skilnad. Noko av den skilnaden er naturleg, men ikkje alt kan 
forklarast! 

Det er ganske stor skilnad på 130 853kr pr. elev som Rimbareid elevane får, og rundt  
280 000kr pr.elev som Øvrebygda og Selevik elevar får. 

Sjå oversikt under: 

 

 



Det står og å lee: 

Førebyggjande helse har gjennom ulike tilskotsordningar fått midlar til å styrka 

jordmortenesta, utvikla helsestasjon og skulehelsetenesta. Frå hausten 2023 fekk me 

tilskot som gjer at me har familierettleiar i 50 % som ein del av helsestasjonen (3-

årig). Det vart løyvd eit treårig tilskot til LOS- funksjon i ei ny stilling i 71,2 % som ved 

Rimbareid frå hausten 2023. I tillegg er det ei prosjektstilling som Miljørettleiar rus og 

psykisk helse 15-21 år på ungdomstrinnet som eit tiltak frå NAV, som no er overført 

til Rimbareid. 

Dette er funksjonar som er utruleg viktige for arbeid innan psykososialt arbeid i 

forhold til ungdommane på skulen.  Desse funksjonane er viktige for å avlaste 

kontaktlærar i mange krevjande og utfordrande elevsaker. Dette er også tiltak som 

erstattar MOT.  

 

Nedtrekk støttefunksjon Rimbareid 

Avslutte stilling som har støttefunksjon ved Rimbareid. 

Dette er ein viktig støttefunksjon som må bestå! 

 


